
PLÁNEN- JA VÁIKKUHUSGUOVLU 
 

Lappis eanangoddelávvaráhkadeapmi ovdána 

oasseguovlluid mielde. Davvi-Sámi eanangodde-

lávvaguvlui gullet Anár, Soađegilli ja Ohcejohka. 

Čuozáhatguovlun lea Davvi-Sámi lassin olles Lappi 

eanangoddi ja Norgga ja Ruošša lagašguovllut 

(Govva 1).  Davvi-Sámi eanangoddelávvaguovllus 

sámiid ruovttuguvlui (Láhka sámedikkis 

17.7.1995/974) gullet Anára ja Ohcejoga gielddaid 

guovllut sihke Soađegili gielddas leahkki Sámi 

bálgosa guovlu.Nuortalašguovlu lea Anára gieldda 

nuortaoasis. 

 

Govva 1. Govva 1. Davvi-Sámi eanangodde-
lávvaguovlu ja čuozahatguovllut. 

LAPPI EANANGOTTI PLÁNEN 
 
Eanangotti plánemii gullet eanangoddeplána, 

guovlluid geavaheami stivrejeaddji eanangodde-

lávva ja guovlluguovdasaš ovddidanprográmma 

nappo eanangoddeprográmma. Guovlluguovda-

saš ovddidanprográmmas ásahuvvo sierra lágas 

guovlluidovddideamis ja ráhkadusruhtarájusdoa-

imma hálddašeamis. Lappi eanangotti plánemis 

fuolaha Lappi lihttu. Eanangotti plánemis váldojit 

vuhtii stáhtaráđi addin riikkaviidosaš guovlluid-

geavahanulbmilat. Eanangoddelávva konkretisere 

riikkaviidosaš ulbmiliid ja heiveha daid oktii 

eanangottálaš ja báikegottálaš ulbmiliiguin. 

Eanangoddeplánas eai leat riekteváikkuhusat, mu-

hto dat lea vuolggasadjin eanangotti eará 

plánemii. 

 

Lappi-soahpamušas leat ovttastahtton guokte 

eanangottálaš plánenáššebáhpára, eanangod-

destrategiija 2040 ja eanangoddeprográmma 

2018–2021 

 

 

Govva 2. Govva 2. Lappi-soahpamušas čuovvu 
boahtteáigegovva 2040+. 

Eanangoddelávva 
Eanangoddelávva lea oppalaš plána guovlluid 

geavaheamis eanangottis dahje dan oasseguovl-

lus. Eanangoddeláva áigesivtta lea 10–30 jagi. 

Eanangoddeláva ráhkadeami stivrejit eanangeava-

han- ja huksenláhka ja -ásahus. Eanangoddeláva 

dohkkeha Lappi lihtu váldostivra. Dohkkehan-

mearrádusas lea vejolaš váidit Davvi-Suoma 

hálddahusriektái. 

 

Eanangoddelávva buktojuvvo ovdan gárttas. Lávvii 

gullet maiddái lávvamerkemat ja -mearrádusat. 

Dasa lassin lávvii čatnasa čilgehus, mas buk-

tojuvvojit ovdan plána ulbmilat, čovdosiid 

vuođuštusat ja válddahallan ja váikkuhusaid árv-

voštallan (EHL 29 §). 

Eanangoddelávas buktojuvvojit ovdan guovlluid-

geavahusa ja servodatráhkadusa prinsihpat ja 

čujuhuvvojit eanangotti gárgeheami dáfus dárb-

bašlaš guovllut. Guovlovárrehusat čujuhuvvojit 

dušše daid osiid mielde ja dainna dárkilvuođain go 

guovlluid geavahusa riikkaviidosaš dahje 

eanangottálaš ulbmiliid dáfus dahjege eanet go 

ovtta gieldda guovlluidgeavahusa oktiiheiveheap-

min lea dárbu. (EHL 25 § 4. mom.)  

 

 

DAVVI-SÁMI EANANGODDELÁVVA 2040 
 
Davvi-Sámi eanangoddeláva 2040 ulbmilin lea fid-

net guvlui buot eanangeavahushámiide guoski 

eanangoddeláva, mainna gomihuvvo guvlui ovdal 

nannejuvvon Davvi-Sámi eanangoddelávva. 

 

Davvi-Sámi eanangoddeláva 2040 almmolaš 

ulbmilin lea ordnet guovlluid geavahusa ja 

huksema nu, ahte das láhččojuvvojit eavttut 

buorre eallinbirrasii ja ovddiduvvo ekologalaččat, 

ekonomalaččat, sosiálalaččat ja kultuvrralaččat su-

vdilis gárggiideapmi. Ulbmilin lea maiddái dorvvas-

tit juohke ovtta oassálastinvuoigatvuođa áššiid 

válmmaštallamii, plánema kvaliteahta ja vuorro-

váikkuheami, áššedovdamuša máŋggabealat-

vuođa sihke rabas diehtojuohkima. 

 

Davvi-Sámi eanangoddeláva 2040 loahpalaš 

ulbmilat dárkkálmuvve jagiid 2017–2018 áige 

ulbmilságastallamiid ja lávvahápmosiid vuođul. 

Mihttomeriid dárkkálmahtte maiddái jagi 2022 

čavčča áigge erenoamážit gielddaid oasil. Davvi-

Sámi eanangoddeláva ulbmil lea: 

 

1) goallostit guovlluid geavahusa almmolaš dási 

plánema gárggiidanstrategiijaide 

2) dárkkistit nannejuvvon Davvi-Sámi eanan-god-

deláva guovlovárrehusaid ja -mearrádusaid.   

3) váldit vuhtii láhkaásaheamis dáhpáhuvvan 

nuppástusaid 

 

Davvi-Sámi eanangoddelávva ráhkaduvvo oppala-

šeanangoddelávvan. Fápmui boađedettiinis 

eanangoddelávva gomiha ovddit Davvi-Sámi 

eanangoddeláva, mii oaččui lágafámu 28.1.2008. 

 

Lappi lihtu váldostivra mearridii čoahkkimisttis 

17.5.2021 máhcahit Davvi-Lappi eanangoddeláva 

2040 ođđasit válmmaštallamii.  

 

 
Govva 3. Terhi Tuovinen / Lapin materiaalipankki 

 
 
 
PLÁNEMA VUOLGGASAJIT JA DÁRB-
BAŠLAŠ ČILGEHUSAT 
 

Riikkaviidosaš guovlluidgeavahanulbmilat leat 

eanangeavahan- ja huksenlága guovlluidgeava-

husa stivrenvuogádaga oassi. Dain mearrida stáh-

taráđđi.Ulbmilat sáhttet guoskat áššiide, main 

leat: 

 guovloráhkadusa, guovlluid geavahusa 

dahjege johtalus- dahje energiija-

fierpmádaga dáfos riikkaidgaskasaš dahje 

viidásut go eanangottálaš mearkkašupmi; 

 mearkkašahtti váikkuhus našunála kultur- 

dahje luondduárbái; dahje 

 riikkaviidosaččat mearkkašahtti váikkuhus 

ekologalaš suvdilvuhtii, guovloráhkadusa 

ekonomalašvuhtii dahje mearkkašahtti bi-

rashehttehusaid garvimii. 

Eanangotti plánemis ja guovlluidgeavahusa eará 

plánemis galgá fuolahuvvot riikkaviidosaš 

guovlluidgeavahanulbmiliid vuhtiiváldin nu, ahte 

ovddiduvvo daid ollašuvvan.  

 

Stáhtaráđđi mearridii riikkaviidosaš guovlluid-

geavahanulbmiliin 14.12.2017. Mearrádusain 

stáhtaráđđi buhtte stáhtaráđi jagis 2000 dahkan 

ja 2008 dárkkistan mearrádusa riikkaviidosaš 

guovlluidgeavahanulbmiliin. Ođasmahtton riik-

kaviidosaš guovlluidgeavahanulbmilat bohte 

fápmui 1.4.2018. 

 

Riikkaviidosaš guovlluidgeavahanulbmilat leat juh-

kkon viđa sierra áššeollisvuohtan: 

 Doaibmi servošat ja suvdilis johtin 

 Beaktilis johtalusortnet 

 Dearvvaslaš ja oadjebas biras 

 Eallinfámolaš luonddu- ja kulturbiras sihke 

luondduriggodagat 

 Ođasmuvvannávccalaš energiijafuolahus 

 

 

Eanangoddelávvabarggu vuođđun dahkkojuvvon 

ja dahkanláhkái sierra čilgehusat: 

 

Dahkkojuvvon čilgehusat 

 

 Johtalusvuogádat ja ruovdegeaidnooktavu-

ođaid čilgehus (2019) 

 Váldogeaidnu 5 johtalusordnestallamat 

Soađegili buohta -geaidnooktavuohtačilgehus 

(2019) 

 Geologalaš riggodagat, bodnečázit ja lav-

dnjebuvttadeapmái heivejeaddji jeakkit -

čilgehus (2019) 

 Luonddu- ja eanadatčilgehus / Natura-

čilgehus (2019) 

 Soađegili bieggafápmočilgehus (2018) 

 

Jođus leahkki čilgehusat 

 

 Soađegilli–Gihttel–Ylläs-gaskka ruovdegeaid-

nooktavuođačilgehus 

 Lappi bieggafápmočilgehus 2022 Soađegili 

oasil 

 
VUORROVÁIKKUHUS 
Vuorrováikkuhusa láva ráhkadeamis galgá ordnet 

nu, ahte dain geaid ássamii, bargamii dahje eará 

diliide lávva sáhttá sakka váikkuhit, sihke 

eiseválddiin ja servošiin, maid doaibmasuorgi 

plánemis giehtadallo (oasálaš), lea vejolašvuohta 

oassálastit láva gárvvisteapmái, árvvoštallat lávva-

ráhkadeami váikkuhusaid ja cealkit čálalaččat 

dahje njálmmálaččat oaivilis áššis. 

 

Oasálaččain lea vejolašvuohta addit máhcahaga si-

erra muttuin ja máŋggain sierra vugiin. Vuosttas 

geardde máhcahaga sáhttá addit go láva álgga-

heamis ja oassálastin- ja árvvoštallanplánas gula-

huvvo ja go oassálastin- ja árvvoštallanplána bid-

djo oaidninláhkái. Maŋŋeleappos oasálaččat 

sáhttet addit oaivila láva válmmaštallanmuttus 

dahje muittuhusa lávvaevttohusas.  Máhcahaga 

sáhttá addit friddja hámis olles lávvaproseassa 

áigge. Válmmaštallanmuttus ja evttohusmuttus 

bivdojuvvojit maiddái cealkámušat Ejb-

guovddážis, gielddain, guovddáš eiseválddiin ja 

servošiin sihke dain ministeriijain, maidda ášši 

guoská. 

Váikkuheami vejolašvuođat leat buorebut 

lávvaproseassa álgomuttus. Buot oainnut 

čállojuvvojit bajás, nu go maiddái dat, mo dat leat 

váikkuhan plánemii dahje dan bohtosiidda. Fid-

našuvvan máhcahahkii addojit vástádusat.  

Tabealla 1. Davvi-Sámi eanangoddeláva 2040 oasálaččat ja oassálastin
 

Bealit Oasálaččat Oassálastin 

Eanaeaiggádat ja -
hálddašeaddjit 

 Meahciráđđehus, ovttaskas 
eanaeaiggádat, oktasašvuovddit, 
eanangoddelávvaguovllu ja dan lagaš 
guovlluid eará eanaeaiggádat 

 Kommeanttat ulbmiliin ja vál-
mmaštallanmateriálas sihke hápmo-
sis válmmaštallanmuttus 

 Oaivilat ja muittuhusat lávvahápmo-
sis ja –evttohusas dalle go dat leat 
oaidninláhkái ja álbmotdilála-
švuođain 

Dat, geaid ássamii, 
bargamii dahje eará 
diliide lávva sáhttá 
sakka váikkuhit 

 Láva váikkuhanguovllu ássit, láigolaččat, 
fitnodagat ja daid bargit, lágádusat ja 
daid geavaheaddjit ja bargit, ealáhusaid 
hárjeheaddjit, turisttat 

 Kommeanttat ulbmiliin ja vál-
mmaštallanmateriálas sihke hápmo-
sis válmmaštallanmuttus 

 Oaivilat ja muittuhusat lávvahápmo-
sis ja –evttohusas dalle go dat leat 
oaidninláhkái ja álbmotdilála-
švuođain 

Eiseválddit ja eará 
vástideaddjiláganat 

 Guovllu gielddat ja eará Lappi gielddat, 
ministeriijat, Geaidnovirgedoaimmahat 
(Väylävirasto), Museavirgedoaimmahat, 
Traficom, TUKES, STUK, Váldonju-
nušgoddi, Logistihkkalágádusa nju-
nušgoddi, 3. logistihkkaregimeanta, 
Áibmofámuid njunušgoddi, Eanafámuid 
njunušgoddi, Sámediggi, Lappi EJB-
guovddáš, Lappi AVU, 
Museavirgedoaimmahat, Siida, Lappi 
eanagoddemusea, Suoma 
vuovdeguovddáš Lappi, Suoma 
Vuovdeguovddáš Lappi, Meahcirá-
đđehus, Duollu, Jeagárprikáda, Lappi 
girdingoddi, Lappi rádjegozáhusa nju-
nušgoddi, Lappi gádjunlágádus, Lappi 
buresbirgenguovlu, Davvi-Nuorta-
bađaeatnama lihttu  

 GTK, Fingrid, Finavia, Bálgosiid ovttastus 

 Kommeanttat ulbmiliin ja vál-
mmaštallanmateriálas sihke hápmo-
sis válmmaštallanmuttus 

 Ulbmilráđđádallamat, oassálastin 
seminárii 

 EHL:s čuovvu eiseváldiráđđádallamat  
válmmaštallan- ja evttohusmuttus   

 Cealkámušat válmmaštallan- ja ev-
ttohusmuttus 

 Eará eiseváldiovttasbargu olles 
proseassa áigge 

Servošat, maid 
doaibmasuorgi 
plánemis giehtadallo 

 Lappi gávpegámmár, Lapin yrittäjät ry Si-
ida, Lappi eanangoddemusea, Suoma lu-
onddusuodjalanlihtu Lappi biire rs,Anára 
luondduustibat rs, Lapin rakennus-per-
inne ry, ProAgria Lappi,MTK-Lappi ry, 
turismasearvvit, fágasearvvit, ealáhus-
doaimma searvvit, vuovdedikšun-searv-
vit, musea- ja ruovttuguovlo-searvvit, 
fuođđodikšunsearvvit, ee. searvvit 

 Energiijafitnodagat, bázahusfuolahus-fit-
nodagat, juohkogottit, guolástan-
guovllut, guolástangottit, gilidoaibma-
gottit, bálgosat, báikkálaš luonddu-su-
odjalansearvvit, ee. báikkálaš searvvit   
 

 Dárbbu mielde ráđđádallamat ovd-
duid bealuštanjoavkkuiguin 

 Ulbmilráđđádallamat, oassálastin 

seminárii 

 Kommeanttat ulbmiliin ja vál-
mmaštallanmateriálas sihke hápmo-
sis válmmaštallanmuttus 

 Oaivilat ja muittuhusat lávvahápmo-
sis ja –evttohusas dalle go dat leat 
oaidninláhkái ja álbmotdilála-
švuođain 

EANANGODDELÁVA MUTTUT JA 
DIEHTOJUOHKIN 
 
Eanangoddeláva muttuin, sisdoalus, álbmot-dilá-

lašvuođain, hápmosiid ja evttohusaid oaid-

nin¬láhkái doallamis sihke vejolašvuođain oaivila 

ovdanbuktimii dieđihuvvo čuovvovaš vugiid 

mielde: 

• almmuhussan, gulahussan, dieđáhussan ja 

artihkalin 

• gielddaid lávvaráhkadangeahčastagaid okta-

vuođas 

• aviissain, báikkálaš bláđiin ja gielddaid dieđi-

hangaskaomiin 

• Lappi lihtu ja gielddaid almmuhusdávvaliin 

• Lappi lihtu (www.lapinliitto.fi) ja gielddaid in-

terneahtta-ruoktosiidduin 

• Sosiála medias 

 

Virggálaš gulahusat dahkkojit suomagillii ja 

golmma sámegillii (davvi-, nuortalaš- ja 

anárašsámegiella). Gulahusat almmuhuvvojit 

Lappi lihtu ja gielddaid almmuhusdávvaliin sihke 

čuovvovaš aviissain. Inarilainen, Lapin Kansa, Som-

pio Áššebáhpárat jorgaluvvojit dárbbašlaš osiin 

sámegillii. Oaiviliid ja muittuhusaid sáhttá dahkat 

sámegillii ja álbmotdilálašvuođain lea vejolaš 

geavahit dulkka. Tabeallas 2 oidno jagiis 2015–

2021 lávvaráhkadanproseassa ja áigedávval. 

Tabeallas 3 oidno ođđasit válmmaštallanláhkai 

Davvi-Sámi eanangoddeláva 2040 lávvaráhka-

danproseassa ja vuođušteaddji áigedávval. 

Tabealla 2. Davvi-Sámi eanangoddeláva 2040 lávvaráhkadanproseassa 2015–2021 ja áigedávval  

Mearrádus/doaibmabidju 2015 2016 2017 2018 2019 2020 2021 

1. Mearrádus eanangoddeláva 
ráhkadeamis 

           

2. Álggahančoahkkin            

3. Oassálastin- ja árvvoštallanplána 
(OÁP) 

           

4. Stivrenjoavkku nammadeapmi            

5. Álggahangulahus            

6. OÁO birasministeriijai ránnjáriik-
kaid gullama várás 

           

7. Vuođđočilgehusat            

8. Mihttomearit            

9. Lávvahápmosat, molssaeavttut, 
váikkuhusaid árvvoštallan 

           

10. Čanusjoavkoráđđádallamat ja 
seminára 

            

11. Eiseváldiráđđádallan            

12. Ráđđádallan Sámedikkiin (9 §) ja 
nuortalaččaid giličoahkkimiin 
(nuortalašláhka) 

           

13. BDL 53 §:s oaivvilduvvon 
ráđđádallan 

           

14. Lávvahámus oaidninláhkái, 
cealkámušat 

           

15. ÁLBMOTDILÁLAŠVUOĐAT            

16. Čielggadusaid dievasmahttin / 
Natura-árvvoštallamat 

           

17. Lávvaevttohus            

18. Ráđđádallan Sámedikkiin (9 §) ja 
nuortalaččaid giličoahkkimiin 
(nuortalašláhka) 

           

19. BDL 53 §:s oaivvilduvvon 
ráđđádallan 

           

20. Lávvaevttohus dárbbu mielde 
birasministeriijai ránnjáriikkaid 
gullama várás 

           

21. Eiseváldicealkámušat            

22. Eiseváldiráđđádallan            

23. Lávvaevttohus oaidninláhkái            

24. ÁLBMOTDILÁLAŠVUOĐAT            

25. Láva válmmaštallan 
dohkkeheapmái 

           

26. Lávva dohkkehuvvo            

27. Lávva čuvvojuvvo            

28. Gulahusat ja dieđáhusat            

29. Stivrenjoavku            

30. Eanangodderáđđehus            

31. Eanangotti váldostivra            

Tabealla 3. Ođđasit válmmaštallanláhkai Davvi-Sámi eanangoddeláva 2040 lávvaráhkadanproseassa ja 
vuođušteaddji áigedávval 
 

Mearrádus/doaibmabidju 2021 2022 2023 
 

2024 

1. Váldostivrra mearrádus 
eanangoddeláva máhca-
heamis 

        

2. Láva ođđasit álggaheapmi         
3. Oassálastin- ja árvvoštall-

anplána (OÁP) 
beaivádeapmi 

        

4. Ruovdegeaidnooktavu-
ođačilgehusa álggaheapmi 

        

 Ulbmilat láva joat-
kkaplánemii 

        

5. Stivrenjoavkku ođđasit 
nammadeapmi 

        

6. Čilgehusaid dievasmahttin 
dárbbu mielde 

        

7. Eiseváldicealkámušat         
8. Lávvaevttohus dárbbu 

mielde birasministeriijai 
ránnjáriikkaid gullama várás 

        

9. Nuorttalašlága ja 
sámediggelága 9§:s oaiv-
vilduvvon ráđđádallamat 

        

10. BDL 53§:s oaivvilduvvon 
ráđđádallan 

        

11. Eiseváldiráđđádallan         
12. Lávvaevttohus oaid-

ninláhkái 
        

13. ÁLBMOTDILÁLAŠVUOĐAT         
14. Láva válmmaštallan 

dohkkeheapmái 
        

15. Lávva dohkkehuvvo         
16. Lávva čuvvojuvvo         
17. Gulahusat ja dieđáhusat         
18. Stivrenjoavku         
19. Eanangodderáđđehus         
20. Eanangotti váldostivra         

 
 
 

RIIKKARÁJIID RASTTILDEADDJI BIRAS-
VÁIKKUHUSAT 
 

Lávvameannudeamis geavahuvvo riikkarájiid 
rasttildeaddji birasváikkuhusaid oasil eanangeava-
han- ja huksenlága 26 a -lohku. Riikkarájiid 
rasttildeaddji birasváikkuhusaide guoski 

eanangeavahan- ja huksenlága nuppástus bođii 
fápmui 1.1.2017.  
 
Eanangeavahan- ja huksenlága 206 a §mielde juos 
mearkkašahtti birasváikkuhusat jáhkkimis čuhcet 
Suoma geatnegahtti riikkaidgaskasaš soahpamuša 
oassebeallin leahkki riikka guvlui, dahje juos 
mearkkašahtti birasváikkuhusaid čuozáhagas 



9 
 

leahkki riika dan bivdá, birasministeriija galgá fuo-
lahit almmuhan- ja ráđđádallanbarggus dáinna 
riikkain. 
 
Eanangeavahan- ja huksenlága 206 a §mielde juos 
birasministeriija geahččá, ahte láva ollašuhttimis 
leat mearkkašahtti birasváikkuhusat, birasministe-
riija galgá almmuhit váikkuhusaid árvvoštallamis ja 
doaimmahit geavaheamis leahkki materiála nuppi 
riikii. Nuppi riikii addojuvvon materiála galgá láva 
ráhkadeami ovdánettiin dievasmahttit 
lávvačilgehusain go dat lea válbmanan.  
 
Lappi lihtu ráđđehusa dohkkehan oassálastin- ja 
árvvoštallanplána doaimmahuvvui birasministe-
riijai riikkaidgaskasaš meannudeami várás. Biras-
ministeriija sáddii 4.7.2017 almmuhusa Norgga 
stáhtii. Norgga stáhta biraseiseváldi vástidii 
16.8.2017 Deanu gieldda leat beroštuvvan oassá-
lastit Davvi-Sámi eanangoddelávvaprosessii. 
 

MOLSSAEAVTTUT 
 
Molssaeavttut šaddet sierra beliid sierralágan ja 

gánske ruossalasge ulbmiliin sihke boahttevuođa 

govaid eahpesihkkarvuođas. Molssaeavttut ohc-

cojuvvojit, árvvoštallojuvvojit ja 

veardádallojuvvojit erenomážit ulbmil- ja 

hámusmuttuin.  Molssaektosaš čovdosat dahje 

molssaektosaš geainnut ovtta mihttomearrái 

beassamis sáhttet gullat maiddái gárvvis 

eanangoddelávvii. Molssaeavttut sáhttet šaddat 

ovdamearkka dihte čuovvovaš áššiin: 

• veahkadatmihttomearit 

• bargosadjemihttomearit 

• servodatráhkadus: čoahkkanan/ bieđganan, 

gárgehanvuloš gilit 

• energiijačovdosat 

• ruvkedoaimma guovlovárrehusat 

• vuovddi geavahus: vuovdedoallu / boazo-

dikšun / áhpásmuhttin / suodjaleapmi / tur-

isma 

• johtalusoktavuođat: dárbu ja hálti 

• turismaguovddážiid seamma- / sierralágan-

vuohta 

 

 

 

 

VÁIKKUHUSAID ÁRVVOŠTALLAN 
 
Váikkuhusaid árvvoštallan lea dehálaš oassi lávva-

ráhkadeamis. Váikkuhusaide guoski diehtu 

buvttaduvvo ja dainna ávkkástallo olles 

lávvaproseassa áigge. Váikkuhusaid árvvoštallan 

lávvaráhkadeamis vuođđuduvvá eanangeavahan- 

ja huksenláhkii sihke láhkaásahussii. 

 

Váikkuhusaid čielggadeapmi láva ráhkadettiin 

(EHL 9§): 

 

Lávva galgá vuođđuduvvat láva mearkkašahtti 

váikkuhusaid árvvoštalli plánemii ja dan eaktudan 

dutkamiidda ja čielggadusaide. Láva váikkuhusaid 

čielggadettiin váldo vuhtii láva doaibma ja ulbmil. 

 

Láva ráhkadettiin galgá dárbbašlaš mearis 

čielggadit plána ja geahčadanláhkái mols-

saektosaš ollašuhttima birasváikkuhusaid, masa 

gullet maiddái servodatekonomalaš, sosiála, kul-

tuvrralaš ja eará váikkuhusat. Čielggadusaid galgá 

dahkat olles dan guovllus, gos lávas sáhttá árv-

voštallat leat dehálaš váikkuhusaid. 

 

Váikkuhusaid čielggadeapmi láva ráhkadettiin 

(EHÁ 1§): 

 

Eanangeavahan- ja huksenláhka (132/1999) 9 §:s 

oaivvilduvvon láva váikkuhusaid čielggadettiin vál-

dojit vuhtii ovdal dahkkon čielggadusat ja 

čielggadusaid dárbbašlašvuhtii váikkuheaddji eará 

áššit. Čielggadusat galget addit doarvái dieđuid 

vai sáhttá árvvoštallat plána ollašuhttima meark-

kašahtti njuolggo ja gaskkalaš váikkuhusaid: 

1) olbmuid eallindiliide ja eallinbirrasii; 

2) eanan- ja báktevuđđui, čáhcái, áibmui ja 

dálkkádahkii; 

3) šaddo- ja eallišlájaide, luonddu máŋggalá-

gánvuhtii ja luondduriggodagaide; 

4) guovlo- ja servodatráhkadussii, servodat- ja en-

ergiijadollui sihke johtalussii 

5) gávpotgovvii, eanadahkii, kulturárbái ja 

huksejuvvon birrasii; 

6) ealáhusdoaimma doaibmi gilvaleami gárggi-

ideapmái. 

Ovddabealde máinnašuvvon áššiid lassin Davvi-

Sámi eanangoddelávas 2040 árvvoštallojit váikku-

husat sámekultuvrii ja dálkkádatrievdamii sihke 

bálggusguovdasaččat. 

 

Eanangoddelávvačovdosa gaskavuohta riikkavi-

idosaš guovlluidgeavahanulbmiliidda ja 

eanangottálaš ulbmiliidda árvvoštallo sihke vál-

mmaštallan- ja evttohusmuttus. Geahčaduvvo 

maiddái eanangoddeláva sisdoallogáibádusaid 

(EHL 28§) ollašuvvan. Natura 2000 -guovlluide 

čuohcci váikkuhusat árvvoštallojit dárbo-

vihkkehallama bokte ja dárbbu mielde árv-

voštallan dahkko luonddusuodjalanlága 65 §:a 

mielde. 

 

Eanageavahanláva ollašuhttima váikkuhusat árv-

voštallojit eanageavahanvugiid mielde, merken- ja 

mearrádusguovdasaččat ja dárbbu mielde 

guovloguovdasaččat. Láva ollašuhttima váikku-

husat árvvoštallojit maiddái ollisvuohtan. Váikku-

husaid árvvoštallan johtá dievasmuvvi vugiin čađa 

láva olles válmmaštallanproseassa.  

 

Váikkuhusaid árvvoštallanvuohkin geavahuvvo 

plánenmateriálii vuođđuduvvi áššedovdiárv-

voštallamat, bargobájit sihke sierra čielggadusat ja 

BVÁ-meannudeamis fidnašuvvi dieđut. 

 

Váikkuhusárvvoštallamiid dievasmahttimis 

šihttojuvvo eiseváldi- ja ovttasbargobeliid 

ráđđádallamiin.  Váikkuhusaid árvvoštallan lea 

guovddáš oassi vuorrováikkuheaddji plánemis ja 

dasa sáhttá váikkuhit eanangoddeláva vál-

mmaštallama sierra muttuin. 

 

Eanangoddeláva váikkuhusaid árvvoštallan 

sámekultuvrii 

 

Davvi-Sámi eanangoddeláva 2040 várás 

vuođđuduvvui sámekulturbargojoávku, man 

bargun lei árvvoštallat eanangoddeláva váikku-

husaid sámekultuvrii. Sámekulturbargojoávkku 

ásaheapmi ja doaibmagihččun vuođđuduvve 

sámedikki ja Lappi lihtu gaskkas dollojuvvon 

ráđđádallamiidda, maid mihttomearrin lei Akwé: 

Kon -meannudeami heiveheapmi eanangodde-

lávvaráhkadeamis. Ráđđádallamis dahkkojuvvui 

goittotge mearrádus, man mielde eanangodde-

láva válmmaštallamis ollašuhttet sámekultuvrii 

čuohcci váikkuhusaid árvvoštallama nu, ahte Lappi 

lihttu bálkkáha ovtta sámekultuvrra áššedovdi 

sihke vuođđuda bargojoavkku. Sámedikki stivra 

nammadii čoahkkimisttis 5/2018, 23.4.2018, 

sámekultuvrra bargojoavkku čoahkkáibiju ja 

sámekultuvrra áššedovdi. 

 

Bargojoavkku mihttomearrin lei guovddáš sáme-

kultuvrii laktáseaddji vuođđočilgehusaid 

čohkken/dahkan, váikkuhusaid ráddjen, seassan ja 

árvvoštallan sihke muddejeaddji doaibmabijuid 

seassan. Bargojoavkku bargu rádjašuvai 

sápmelaččaid ruovttuguvlui. Bargojoavku 

čoahkkánii 29.5.2018, 16.8.2018, 11.9.2018, 

25.9.2018, 30.10.2018, 16.11.2018 ja 7.1.2019. 

Lassin bargojoavku oassálasttii eanangodde-

lávvaseminárii 27.–28.9.2018. 

 

Sámekulturbargojoavku sáddii Lappi lihtu stivrii 

3.12.2018 reivve (beaivemeriin 30.10.2018), mas 

bargojoavku almmuhii, ahte das eai leat ovdehu-

sat ollašuhttit dasa addojuvvon barggu árvvoštal-

lat láva váikkuhusaid sámekultuvrii, go eanangod-

delávvahámus sisttisdoalai guokte guovlovárre-

husa fidnuide, maid skálat leay erenoamáš stuorát 

ja viidát váikkuheaddjit; Jiekŋameara 

ruovdegeaidnolinnjen ja 400 kilovolta fáp-

molinnjá. 7.1.2019 dollojuvvon Lappi lihtu ja 

sámekulturbargojoavkku ráđđádallamis ášši nan-

nejuvvui. 

 

Váikkuhusaid árvvoštallan sámekultuvrii dahk-

kojuvvo Lappi lihtu iežas bargun nu, ahte sáp-

melaččat váldojuvvojit mielde árvvoštallama 

ráhkadeamis. 

Govva 4. Terhi Tuovinen / Lapin materiaalipankki 

 

MÁHCAHAT OASSÁLASTIN- JA ÁRV-

VOŠTALLANPLÁNAS 

 

Máhcahaga oassálastin- ja árvvoštallanplánas 

sáhttá addit olles lávvaráhkadanproseassa áigge. 

Áiggedásis OÁP lea fidnemis Lappi lihtus ja lihtu ru-

oktosiidduin (https://www.lapinliitto.fi/aluesuun-

nittelu/maakuntakaavoitus/vireilla-olevat-

maakuntakaavat/pohjois-lapin-maakuntakaava/ ).  

OÁP lea biddjon oaidninláhkái álggahangulahusa 

oktavuođas. 

 

OKTAVUOĐADIEĐUT 
 
Eanangoddeláva ráhkada Lappi lihtu doaimmahat. 

Lávvaráhkadanbarggu doarjjan Lappi lihtu 

ráđđehus nammada stivrenjoavkku. Stivrenjovkui 

gullet: 

 Anára gielda 

 Soađegili gielda 

 Ohcejoga gielda 

 Davvi-Sámi guovloovttasbarggu 

gieldaovttastupmi 

 Sámediggi 

 Lappi EJB-guovddáš (ealáhusat, johtalus, bi-

ras) 

 Geaidnovirgedoaimmahat 

 Suoma vuovdeguovddáš Lappi 

 Meahcceráđđehus 

 Bálgosiid ovttastupmi / bálgosat 

 MTK ry 

 Lappi gávpegámmár 

 Lappi fitnodatdoaibmit 

 Turismabeali ovddastus 

 

 

 

Doaimmahagas oktavuođaolmmošin doibmet 

plánenhoavda Paula Qvick eanangoddeinšeneavra 

Juha Piisilä, birasáššedovdi Tiina Elo ja guovlo-

plánejeaddji Kaisa Kinnunen.  

 

Lappi lihttu, guovloplánen: 

 

Plánenhoavda Paula Qvick 

40653 2996 

paula.qvick@lapinliitto.fi 

 

Eanangoddeinšeneavra Juha Piisilä 

040 711 8382 

juha.piisila@lapinliitto.fi 

 

Birasáššedovdi Tiina Elo 

40 669 2501 

tiina.elo@lapinliitto.fi 

 

Guovloplánejeaddji Kaisa Kinnunen 

040-4801719 

kaisa.kinnunen@lapinliitto.fi 

 

Hallituskatu 20 B, 96100 Roavvenjárga 

E-mail: info@lapinliitto.fi 
PL 8056, 96101 Roavvenjárga

 

 

 

 

 

 

 

 

 

 

 

https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
https://www.lapinliitto.fi/aluesuunnittelu/maakuntakaavoitus/vireilla-olevat-maakuntakaavat/pohjois-lapin-maakuntakaava/
mailto:juha.piisila@lapinliitto.fi

Bearpma govat: 

Ovdabearbma: Jani Ylinampa / Lapin materiaalipankki 

Maŋŋebearbma: Adventure by Design / Lapin materiaalipankki 

 

 

 

 

 

 

 

 

 
 

 

 

 

Lappi lihttu   Hallituskatu 20 B, PL 8056  info@lapinliitto.fi 

Regional Council Of Lapland  96101 Roavvenjárga  ovdanamma.sohkanamma@lapinliitto.fi 


